
ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ 

ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ ᑭᒡᒐᖅᑐᖅᑎᐅᔪᓄᑦ ᒪᓕᒐᒃᓴᑦ  

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ 

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ (CCCYA) ᑲᑐᔾᔨᖃᑎᒌᖑᔪᑦ ᒪᓕᒐᓕᐅᕐᕕᑎᒍᑦ 

ᐱᓇᓱᐊᒐᖃᖅᑎᑕᑦ ᑭᒡᒐᖅᑐᐃᓃᑦ ᐱᔪᓐᓇᐅᑎᖏᓐᓄᑦ ᓄᑕᖅᑲᑦ ᒪᒃᑯᒃᑐᓪᓗ. ᑖᒃᑯᐊ ᑭᒡᒐᖅᑐᐃᓃᑦ ᐊᐅᓚᔪᓐᓇᖅᑐᑦ 

ᐊᑐᕐᓗᑎᒃ ᐊᔾᔨᒌᖏᑦᑐᓂᒃ ᐃᖅᑲᓇᐃᔮᖓᑕ ᐊᑎᖏᓐᓂ (ᓲᕐᓗ. ᑭᒡᒐᖅᑐᐃᓂᖅ, ᑭᒡᒐᖅᑐᐃᔨ, ᐊᑐᓕᖁᔨᔾᔪᑎᓕᕆᔨ, 

ᑲᒥᓴᓇ), ᑭᓯᐊᓂ ᑕᒪᕐᒥᒃ ᐱᓕᕆᔨᑦ ᑭᒡᒐᖅᑐᐃᔪᑦ ᐱᓗᐊᕐᑐᒥ ᑲᓇᑕᒥ ᐊᕕᒃᑐᖅᓯᒪᓂᐅᔪᓂᒃ ᓄᓇᕗᒻᒥᓗ 

ᐊᕕᒃᑐᖅᓯᒪᓂᕐᓂ.  

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓕᒫᑦ ᐃᓚᒋᔭᐅᔪᑦ ᐃᓄᑑᓪᓗᑎᒃ ᒪᓕᒐᖅᑎᒍᑦ 

ᑎᑎᕋᕐᕕᐅᔪᑦ ᐅᓂᒃᑳᖃᑦᑕᖅᑐᑦ ᑐᕌᑦᑎᐊᕐᖢᑎᒃ ᒪᓕᒐᓕᐅᕐᕕᖕᒧᑦ ᐃᒃᐱᒋᑦᑎᐊᕐᑕᖏᓐᓄᑦ ᓄᓇᓕᖏᓐᓄᑦ. ᐊᑕᐅᓯᖅ 

ᑲᑎᒪᔨ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐋᖅᑭᒃᑕᐅᓪᓗᓂ ᒪᓕᒐᓕᐅᕐᑕᐅᓂᒃᑯᑦ 

ᐊᐅᓚᓂᐊᕐᓗᓂ ᐊᑐᕐᓗᓂ ᐃᓄᑑᓗᓂ ᒐᕙᒪᒃᑯᑦ ᐱᔪᓐᓇᖅᑎᖏᓐᓂ ᐊᐅᓚᑕᖏᓐᓂᒃᓘᓐᓃᑦ.   

ᐱᔾᔪᑎᖓ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ 

ᐊᕕᒃᑐᖅᓯᒪᓂᕐᓂ ᑭᒡᒐᖅᑐᖅᑎᐅᓂᖅ ᒪᓕᒐᒃᓴᖏᑦ  

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ ᐊᕕᒃᑐᖅᓯᒪᓂᕐᓂ ᑭᒡᒐᖅᑐᖅᑎᐅᓂᖅ 

ᒪᓕᒐᒃᓴᖏᑦ ᓇᓗᓇᐃᖅᓯᔪᑦ ᒥᑭᓛᖑᔪᒥ ᓂᕆᐅᒋᔭᕐᓂ ᓇᓃᓐᓂᖓ ᐱᔨᑦᑎᕋᕐᓂᖅ ᐃᓚᒋᔭᐅᔪᓄᑦ ᑲᑐᔾᔨᖃᑎᒌᓄᑦ. 

ᒪᓕᒐᒃᓴᑦ ᐊᑐᓕᖅᑎᑕᐅᔪᓐᓇᖅᑐᑦ ᐊᑯᓂᐅᓂᕆᔭᒃᓴᖏᓐᓄᓪᓗ ᐱᔨᑦᑎᕋᕐᓂᕐᒥ ᑐᕌᒐᕆᔭᐅᔪᑦ. ᐱᔾᔪᑎᖏᑦ ᒪᓕᒐᒃᓴᑦ 

ᐊᑐᖅᑕᐅᒃᐸᑕ ᒪᓕᒃᑕᐅᔭᕆᐊᓕᓪᓗ ᐊᑐᖅᑕᐅᔪᑦ ᖃᐅᔨᓇᓱᒃᓗᑎᒃ ᒪᓕᑦᑎᐊᕐᓂᕐᒥᑦ ᒪᓕᒐᒃᓴᓂᑦ 

ᐊᑐᓕᖅᑎᑕᐅᔭᕆᐊᖃᖅᑐᑦ ᐊᑕᐅᓯᐅᑦᑕᕐᓗᑎᒃ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ 

ᐃᓚᒋᔭᐅᔪᓄᑦ ᐃᓄᑑᓗᑎᒃ, ᒪᓕᒃᓗᑎᒃ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᓄᓇᕗᒻᒥᓘᓐᓃᑦ ᐊᕕᒃᑐᖅᓯᒪᓂᕐᓂ 

ᐱᓇᓱᐊᒐᖓᓂ.  

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᑭᒡᒐᖅᑐᖅᑎᐅᔪᒧᑦ 

ᒪᓕᒐᒃᓴᑦ ᐱᑎᑦᑎᓲᑦ ᐊᑐᐊᖅᓯᔾᔪᑎᓂᒃ ᐋᖅᑭᒃᓯᒪᓂᐅᔪᓂ ᐊᐅᓚᑕᐅᓂᕐᒧᑦ, ᐱᖁᓪᓗᒋᑦ ᒪᓕᑦᑎᐊᕐᓂᕐᒥ ᐊᑐᕐᓂᖃᕐᑐᒥ 

ᐃᖅᑲᓇᐃᔮᒥ. ᐱᑎᑦᑎᓲᖑᖕᒥᔪᑦ: ᑐᙵᕕᖃᖅᑐᓂ ᑕᑎᒋᔭᐅᔪᒃᓴᓂᒃ; ᑐᑭᒧᐊᕈᑎᒃᓴᖅ ᐃᖅᑲᓇᐃᔭᖅᑎᓄᑦ 

ᐱᓕᒻᒪᒃᓴᐃᓂᕐᒥ; ᑐᕌᕆᔭᖓᓄᓪᓗ ᖃᐅᔨᓴᕐᓗᒋᑦ ᐱᔨᑦᑎᕋᐅᑎᑦ.  

ᑐᙵᕕᒃᑰᖓᓇᔭᖅᑐᒥᒃ ᐃᓗᓕᓕᖕᓂᑦ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂ ᑭᒡᒐᖅᑐᖅᑎᐅᔪᓄᑦ ᒪᓕᒐᒃᓴᖏᑦ  

ᐊᐅᓚᑦᑎᕕᐅᔪᓐᓇᓕᖅᑎᑦᑎᓂᖅ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ 

ᐊᕕᒃᑐᖅᓯᒪᓂᕐᓂ ᑭᒡᒐᖅᑐᖅᑎᐅᓂᖅ ᒪᓕᒐᒃᓴᖏᓐᓂ ᒪᓕᒋᐊᖃᖅᑐᖅ ᑐᙵᕕᒃᑰᖓᓇᔭᖅᑐᒥᒃ ᒪᓕᒐᖅᑎᒍᑦ 

ᓈᒻᒪᒃᑐᓄᑦ ᓄᓇᕐᔪᐊᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ (UNCRC). 

ᑐᑭᒧᐊᒃᑎᑦᑎᓂᐅᑉ ᐃᓗᓕᖏᑦ ᓄᓇᕐᔪᐊᒥ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔾᔪᑕᐅᓪᓗᑎᒃ ᐱᑎᑦᑎᔪᖅ ᑐᑭᓕᐅᖅᓯᒪᔪᓂᑦ 

ᑐᑭᒧᐊᕈᑎᒃᓴᓂ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᓄᓇᕗᒻᒥ ᐊᕕᒃᑐᖅᓯᒪᓂᕐᓂ 

ᑭᒡᒐᖅᑐᖅᑎᐅᓂᖅ ᒪᓕᒐᒃᓴᖏᓐᓂ. ᐱᓗᐊᕐᑐᒥᒃ:  



 

2 

 ᐱᔪᓐᓇᐅᑎᖃᕐᓂᖅ ᒪᓕᒃᑕᐅᔭᕆᐊᓕᓕᐅᕐᓂᕐᒥ ᓴᐳᒻᒦᓂᕐᓗ ᐱᔪᓐᓇᐅᑎᓂᒃ ᐃᓚᐃᓐᓇᖅᓯᐅᙱᓪᓗᑎᒃ 

(ᑎᑎᕋᖅᓯᒪᔪᕐᒥ 2−ᒥ).  

 ᐱᔪᓐᓇᐅᑎᖃᕐᓂᖅ ᐱᐅᓛᒃᑯᑦ ᐱᔪᒪᓂᖃᕐᑐᒧᑦ ᓄᑕᖅᑲᒧᑦ ᐃᓱᒪᒋᔭᒃᓴᓪᓗᐊᑕᐅᓗᓂ ᖃᓄᐃᓕᐅᕐᓂᓕᒫᕐᓄᑦ 

ᐃᒪᓐᓇᐅᖁᔨᓂᕐᓄᓪᓗ ᐊᒃᑐᐃᔪᓂᒃ ᓄᑕᖅᑲᓂᑦ (ᑎᑎᕋᖅᓯᒪᔪᕐᒥ 3−ᒥ).  

 ᐱᔪᓐᓇᐅᑎᖃᕐᓂᖅ ᐃᓅᓂᕐᒥ, ᐊᓐᓇᐅᒪᔪᓐᓇᕐᓂᕐᒥ ᐱᕈᖅᐸᓪᓕᐊᓂᕐᒥᒃᓗ ᓄᑕᖅᑲᒧᑦ ᐊᖏᓛᖓᒍᑦ 

ᐱᔭᐅᔪᓐᓇᖅᑑᑉ ᐊᔪᕐᓇᙱᓐᓂᓕᒫᖓᓂ (ᑎᑎᕋᖅᓯᒪᔪᕐᒥ 6−ᒥ).  

 ᐱᔪᓐᓇᐅᑎᖃᕐᓂᖓ ᓄᑕᕋᐅᑉ ᓴᖅᑭᑎᑦᑎᔪᓐᓇᕐᓗᓂ ᐊᖑᑦ ᐊᕐᓇᕐᓘᓐᓃᑦ ᑕᐅᑐᒃᑕᖏᓐᓂ ᐃᓱᒪᖅᓱᕐᓗᓂ 

ᖃᓄᐃᑦᑐᑐᐃᓐᓇᓄᑦ ᐱᔾᔪᑎᓄᑦ ᐊᒃᑐᐃᓯᔪᓄᑦ ᓄᑕᖅᑲᒧᑦ, ᐊᒻᒪ ᑕᐃᒃᑯᓄᖓ ᑕᐅᑐᒃᑕᖏᓐᓄᑦ ᑲᒪᒋᔭᐅᓗᑎᒃ 

ᐅᖁᒪᐃᓐᓂᖏᑎᒍᑦ ᒪᓕᒃᓗᑎᒃ ᓄᑕᕋᐅᑉ ᐅᑭᐅᖓᓂᒃ ᐃᓐᓇᕈᖅᓴᓂᖓᓂᒃᓗ (ᑎᑎᕋᖅᓯᒪᔪᕐᒥ 12−ᒥ).  

ᓄᓇᕗᒻᒥ ᐊᕕᒃᑐᖅᓯᒪᓂᕐᓂ ᑭᒡᒐᖅᑐᖅᑎᐅᔪᓄᑦ ᒪᓕᒐᒃᓴᑦ  

1. ᑐᑭᓯᓇᖅᓯᑎᒃᑲᓐᓂᕈᑎ ᐱᔾᔪᑎᖓᓂᒃ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓪᓗᓂ 

ᑐᑭᓕᐅᖅᓯᒪᓗᓂ ᑐᕌᒐᒃᓴᓄᑦ ᐱᔾᔪᑎᓄᓪᓗ ᑎᑎᕋᖅᓯᒪᔪᒥ ᒐᕙᒪᒃᑯᑦ ᐱᓕᕆᐊᒃᓴᖏᓐᓂ. ᑲᑎᒪᔩᑦ ᑲᓇᑕᒥᐅᑕᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓪᓗᓂ ᐱᖁᔨᓗᓂ ᑕᒻᒪᖅᓯᒪᙱᑦᑐᖅ ᓇᓗᓇᐃᔭᐅᑎ 

ᐃᓚᖃᕐᓗᓂ ᐃᓚᒋᔭᐅᔫᑉ ᐊᖏᑎᒋᓂᖓᓂᒃ, ᐃᓱᓕᑦᑕᕐᕕᖃᕐᓂᖏᓐᓂ ᐊᐅᓚᑦᑎᕕᒋᔭᖓᓂᒃᓗ ᐱᔭᕇᖅᓯᒪᓗᓂ 

ᐊᑐᐃᓐᓇᐅᓗᓂ ᑭᒃᑯᑐᐃᓐᓇᕐᓄᑦ.  

2. ᓄᑕᖅᑲᑦ ᓯᕗᓪᓕᐅᑎᓪᓗᒋᑦ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᖃᐅᔨᒪᒋᐊᕐᓗᓂ ᑭᒡᒐᖅᑐᑦᑎᐅᔪᓄᑦ ᐃᖅᑲᓇᐃᔭᖅᑎᑦ ᐃᓚᒋᔭᐅᔪᓄᑦ ᑎᑎᕋᕐᕕᖓᓂ ᐃᓱᒪᒋᔭᓂᖏᑦ ᑕᐅᑐᒃᑕᖏᑕ 

ᓄᑕᖅᑲᑦ ᑭᒡᒐᖅᑐᖅᑕᖏᓐᓄᑦ ᐊᖏᓛᖓᒍᑦ ᐱᔭᐅᔪᓐᓇᖅᑑᑉ ᐊᔪᕐᓇᙱᓐᓂᓕᒫᖓᓂ ᑐᑭᒧᐊᒃᑎᑦᑎᔾᔪᑎᖃᕐᓂᕐᒥ. 

ᑭᒡᒐᖅᑐᖅᑎᐅᔪᓄᑦ ᐃᒻᑲᓇᐃᔭᖅᑎᑦ ᐃᒪᐃᓐᓂᐊᖅᐳᑦ ᐃᖅᑲᖅᑐᐃᕙᙱᓪᓗᑎᒃ ᐃᒃᐱᒍᓱᑦᑎᐊᕐᓗᑎᒃᓗ ᓄᑕᕋᐅᑉ 

ᐊᑐᕐᓂᑯᖏᓐᓂᒃ ᑕᐅᑐᒃᑕᖏᓐᓂᒃᓗ. ᑕᒪᒃᑭᖅᑐᓄᑦ ᐱᔾᔪᑎᓄᑦ, ᐃᓚᐅᓪᓗᑎᒃ ᑕᐃᒃᑯᐊ ᐊᔪᕐᓇᖅᑐᑦ ᓄᑕᖅᑲᓄᑦ 

ᑐᓴᐅᒪᖃᑎᒌᒋᐊᒃᓴᖅ ᐱᔭᕆᐊᖃᕐᑕᖏᓐᓂ ᐃᒪᓐᓈᖅᑐᕈᑎᓂᒃᓗ, ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᑭᒡᒐᖅᑐᐃᓂᐊᖅᐳᖅ ᐱᐅᓛᒃᑯᑦ ᐱᔪᒪᔭᖓᒍᑦ ᓄᑕᕋᐅᑉ 

ᐃᓱᒪᒋᔭᐅᔭᕆᐊᖃᓪᓚᕆᒃᓗᑎᒃ.   

3. ᐱᔪᓐᓇᕐᓂᖅᑖᖅᑎᑦᑎᓂᖅ  

ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᐊᒃᓱᕈᕈᑎᖃᕐᓗᓂ ᐊᖏᓂᖓᓂᒃ ᐃᓄᑑᔫᑉ ᓄᑕᕋᐅᑉ ᐊᒻᒪᓘᓐᓃᑦ ᑲᑎᙵᔪᑦ ᓄᑕᖅᑲᑦ ᖃᓄᕐᑑᕈᑎᖃᕈᓐᓇᕐᓗᑎᒃ 

ᐋᖅᑭᒃᓗᓂᒋᓪᓗ ᑕᐃᒃᑯᐊ ᖃᓄᖅᑑᕈᑎᖏᑦ ᐱᔪᒪᔭᖓᓄᑦ ᖃᓄᐃᓕᐅᕐᓂᕐᒧᑦ ᐱᔭᕇᕐᓗᓂᒋᓪᓗ. ᑭᒡᒐᖅᑐᖅᑎᐅᔪᓄᑦ 

ᐃᖅᑲᓇᐃᔭᖅᑎᑦ ᐱᓇᓱᐊᕐᓂᖃᕐᓗᑎᒃ ᐱᐅᓯᒋᐊᕐᓗᒍ ᓄᑕᖅᑲᑦ ᖃᐅᔨᒪᓂᖓ ᑐᑭᓯᐊᓂᖓᓗ ᐱᔪᓐᓇᐅᑎᖏᓐᓂᒃ, 

ᐊᔪᙱᑕᖏᓐᓂᒃ ᓴᙱᓂᖏᓐᓂᒃᓗ ᐱᔾᔪᑎᒋᓗᒍ ᐊᖏᒃᓕᒋᐊᕐᑎᓐᓂᖅ ᓇᖕᒥᓂᖅ−ᓈᒻᒪᖕᓂᖅ ᐱᑎᑉᐸᓪᓕᐊᓗᒋᓪᓗ 

ᐱᔪᓐᓇᕐᓂᕐᑖᕐᐸᓪᓕᐊᓂᕐᒥᑦ ᐃᓅᓯᖏᓐᓂ. ᑭᒡᒐᖅᑐᖅᑎᐅᔪᓄᑦ ᐃᖅᑲᓇᐃᔭᖅᑎᑦ ᐃᒪᐃᓐᓂᐊᖅᐳᑦ ᐱᓕᕆᕙᒃᓗᑎᒃ 

ᐃᑲᔪᖅᑎᐅᓂᕐᒥᑦ ᐱᓕᕆᖃᑎᒋᔭᒃᓴᐅᓂᕐᒥᒃᓗ ᖃᐅᔨᒪᓂᖃᕐᓗᑎᒃ ᐊᔪᙱᓐᓂᖃᕐᓗᑎᒃᓗ ᐊᑐᖅᑕᐅᔪᓐᓇᖅᑐᖅ 

ᓇᓂᓯᓂᕐᒧᑦ ᐃᒪᐃᓕᖓᔪᒪᔭᖏᓐᓂ ᐃᖏᕐᕋᑎᑦᑎᓂᕐᒥᒃᓗ ᐱᐅᔪᓂᑦ ᐊᓯᔾᔨᕈᑎᓂᒃ.  

4. ᐊᔾᔨᒌᒃᓗᑎᒃ ᐱᕕᒃᓴᑦ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᐊᑐᕐᓂᖃᕐᓗᓂ ᑕᒪᒃᑭᕐᓗᒋᑦ ᐃᓄᐃᑦ ᐱᐅᔪᒃᑯᑦ ᐊᔾᔨᒌᖏᑎᑦᑎᕙᙱᓐᓂᕐᒥᒃᓗ ᐃᓕᖅᑯᓯᖃᕐᓗᓂ, ᐃᓱᒪᒋᓗᒋᑦ 

ᑕᒪᒃᑭᖅᑕᐃᓐᓇᕆᓗᒋᑦ ᐃᓄᖕᒧᑦ, ᐃᓚᐅᓪᓗᓂ ᑭᓯᐊᓂ ᐃᓱᓕᕝᕕᖃᙱᓪᓗᓂ ᐊᕐᓇᐅᓂᖓᓄᑦ/ᐊᖑᑕᐅᓂᖓᓄᑦ, 

ᓇᓕᐊᖕᓄᑦ ᓄᓕᐊᓲᖑᓂᖓᓄᑦ, ᑭᓲᓂᖓᓄᑦ−ᖃᐅᔨᒪᓇᕈᑎᐊᓄᑦ, ᓄᓇᒋᔭᖓᓂᙶᖅᓯᒪᔾᔪᑎᐊᓄᑦ, ᑭᒃᑯᓐᓄᓪᓘᓐᓃᑦ 

ᓄᓇᕐᔪᐊᒥᐅᓄᑦ ᐃᓚᒋᔭᐅᓂᖓᓄᑦ, ᓇᓂᕐᒥᐅᑕᐅᓂᖓᓄᑦ, ᐅᒃᐱᕐᓂᖓᓄᑦ, ᑲᑎᑎᑕᐅᓯᒪᓂᖓᓄᑦ 

ᖃᑕᙳᑎᖏᓪᓘᓐᓃᑦ ᖃᓄᐃᓕᖓᓂᖓᓄᑦ, ᑎᒥᖓᓄᑦ ᐃᓱᒪᖓᓄᓪᓘᓐᓃᑦ ᐊᔪᕈᙱᖃᕐᓂᖓᓄᑦ, ᐃᓕᖅᑯᓯᖓᓄᑦ, 

ᐃᓅᖃᑎᖃᕐᓂᕐᒧᓪᓗ ᐊᑑᑎᖃᑦᑎᐊᙱᓐᓂᖓᓄᑦ.   

5. ᑕᑎᒋᔭᐅᓂᖅ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᑕᑎᒋᔭᐅᔪᒃᓴᐅᓗᓂ ᓄᑕᖅᑲᓄᑦ ᐱᔨᑦᑎᕋᖅᑕᖏᓐᓄᑦ ᑭᐅᔪᓐᓇᕐᓗᓂᓗ ᑕᒪᒃᑭᕐᑐᓄᑦ ᑲᒪᒋᔭᕆᐊᖃᖅᑕᖏᓐᓄᑦ 

ᑐᓐᓂᖅᑯᑕᐅᔪᓄᑦ ᐱᓪᓗᒍ ᑭᒃᑯᑐᐃᓐᓇᕐᓄᑦ ᐱᑕᖃᐅᖅᑐᑦ, ᑲᙳᓇᖅᑐᓄᑦ ᓇᓗᓇᐃᔭᐅᑎᓄᑦ ᒪᓕᒐᓕᐅᕐᕕᖕᒥᓗ 

ᐱᔪᓐᓇᖅᑎᐅᔪᓄᑦ ᐱᔭᐅᑎᑕᐅᓯᒪᔪᓄᑦ.  

6. ᐱᔭᒃᓴᐅᓂᖓ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᐱᑎᓪᓗᒋᑦ ᐃᓂᖃᖅᑎᑦᑎᓂᕐᒥᒃ, ᓴᖅᑭᔮᖅᑎᓪᓗᒋᑦ, ᐱᔨᑦᑎᕋᐅᑎᓂᑦ ᐊᑐᖅᑎᑦᑎᓂᖅ ᐱᓕᕆᔨᐅᓂᕐᒥᒃᓗ 

ᐊᑐᓕᖅᑎᑕᐅᔪᓂᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓗᑎᒃ ᓄᓇᖁᑎᖏᑎᒍᑦ ᐊᐅᓚᑦᑎᕕᐅᔪᓄᑦ, ᐱᕕᒃᓴᐅᓗᑎᒃᓗ 

ᓄᑕᖅᑲᓕᒫᓄᑦ ᐃᓗᐊᒍᑦ ᐱᓇᓱᐊᒐᖓᒍᑦ ᐊᖏᓛᖓᒍᑦ ᐱᔭᐅᔪᓐᓇᖅᑑᑉ ᐊᔪᕐᓇᙱᓐᓂᓕᒫᖓᓂ. 

7. ᐃᑲᔪᕈᑎᑦ ᑭᒡᒐᖅᑐᖅᑎᐅᔪᓄᑦ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᐱᑎᓪᓗᒋᑦ  ᓄᑕᖅᑲᑦ ᐱᔨᑦᑎᕋᖅᑕᖏᑦ ᐱᓗᑎᒃ ᐱᔨᑦᑎᕋᐅᑎᓂᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᑕᐅᔪᓂᒃ 

ᐃᖅᑲᓇᐃᔮᖏᓐᓂ ᒪᓕᒃᑕᐅᔭᕆᐊᓕᒃᑎᒍᑦ ᑲᒪᒋᔭᐅᖏᓐᓇᕆᐊᖃᖅᑐᒧᑦ ᑲᑐᔾᔨᖃᑎᒌᓄᓪᓗ ᐃᑲᔪᖅᓱᖅᑕᐅᓂᕐᒥ, 

ᐱᔪᓐᓇᕐᓗᑎᒃ ᐱᒡᒍᔪᓄᑦ ᐱᕙᓪᓕᐊᓂᕐᒥ, ᐱᓗᐊᖅᑐᒥ ᐃᓚᖃᕐᑐᓂ ᓄᑕᕋᐅᑉ ᐱᔪᓐᓇᐅᑎᖏᓐᓂ.  

8. ᑲᙳᓇᖅᑑᓂᖓ 

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᑲᙳᓇᖅᑏᓐᓇᕐᓗᒋᑦ ᓇᓗᓇᐃᔭᕈᑎᓕᒫᑦ ᐱᔭᐅᔪᑦ ᐊᑐᖅᑎᓪᓗᒍ ᐱᓕᕆᐊᖃᖅᑎᓪᓗᒋᓪᓗ ᐃᖅᑲᓇᐃᔮᖏᓐᓂ, 

ᐃᓚᐅᙱᓪᓗᓂ ᐱᔭᕆᐊᖃᕌᖓᑦ ᑐᓴᖅᑎᑦᑎᓂᕐᒥᒃ ᓇᓗᓇᐃᔭᐅᑎᓂᑦ ᒪᓕᒐᒃᑯᑦ ᐅᖓᕙᕆᐊᕈᑎᒧᓪᓘᓐᓃᑦ 

ᐱᓇᓱᐊᒐᖓᓂ.  

9. ᐅᖃᐱᓘᑎᑦ  

 ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐃᓚᒋᔭᐅᔪᖅ ᐃᒪᐃᓐᓂᐊᖅᐳᖅ 

ᐱᖃᕐᓗᓂ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔪᒥᒃ ᑎᑎᕋᖅᓯᒪᔪᓂᒃ ᐊᑐᐊᒐᒥᒃ ᐱᓪᓗᒍ ᐱᕙᓪᓕᐊᓂᖓ ᐱᑎᑦᑎᓂᕐᒧᑦ 

ᐃᒪᓐᓈᖅᑐᕈᑎᓂᒃ ᐱᓕᕆᐊᖑᓂᖓᓘᓐᓃᑦ ᐅᖃᐱᓘᑎᐅᑉ ᐃᓱᒪᒋᓪᓗᒍ ᒪᓕᒃᑕᐅᔭᕆᐊᓕᖓ ᐱᔨᑦᑎᕋᕐᓂᕐᒧᑦ. 

 


